
CLUBE DE MONTAÑA XISTRA 
Rúa Zaragoza 62 int. (fondo do patio) 

36211 -  VIGO 

Apdo. Correos 5.430 – 36200 VIGO 

Telf. 34 886 11 70 11 
 

MEMORIA DE ACTIVIDADE 

 

Clube de Montaña Xistra 

XXIV Marcha de Vivac 

A Ponte – P.Trevinca – A Ponte 

11 e 12 de xuño de 2011 



 

Patrocina:  Entidade federada  Páxina 2 de 30 

A Ponte – Pena Trevinca – A Ponte 

11 e 12 de xuño de 2011 

 

 

Organiza: 

CLUBE DE MONTAÑA XISTRA 

 

Patrocina: 

FEDERACIÓN GALEGA DE MONTAÑISMO 

INTRODUCCIÓN 

 

Esta XXIV MARCHA CON VIVAC, celebrada os días 11 e 12 de xuño de 

2011, atópase na liña de fomento das actividades de deporte na natureza 

que o Clube de Montaña Xistra ven mantendo dende a súa creación. 

 

A Directiva deste club cre que é moi importante desenvolver as actividades 

dos montañeiros asociados e federados, achegando este deporte á 

sociedade e proxectando a educación no respecto á montaña e ó seu 

entorno, para acadar o recoñecemento das institucións e organismos 

gobernamentais e non gobernamentais, que impidan proxectos absurdos de 

conservacionismo que arreden ós montañeiros das súas “instalacións 

deportivas”. 

 

Proba de que o impacto sobre o entorno é asumible, se é realizado de xeito 

adecuado, é a realización desta marcha e vivac de 36 montañeiros, sen 

abandono de lixo nin impacto sobre o contorno. É importante salientar que 

tódolos asistentes eran montañeiros federados neste deporte. 

 

Por outra banda, a necesidade de actividades deste tipo é bastante patente 

dentro dun deporte minoritario coma o noso, e que as veces pode parecer 

individualista. Supoñemos que a xeneralización de medios de transporte 

propios leva a unha evolución neste sentido, pero cremos que a 

comunicación e a xuntanza dos montañeiros tamén son características 

propias do noso deporte e que non se deben esquecer. 

Por todo o anterior, o noso clube apoiará na medida das súas posibilidades 

ás actividades intersocietarias que xurdan doutras entidades, clubes ou 

federacións montañeiras. 

 

Seguindo a nosa máxima de igualdade en tódolos campos, as nosas 

actividades están abertas a tódalas persoas sen diferencia de sexo ou idade, 

se ben esta actividade, pola súa dureza, non é recomendable para 

deportistas infantís. 

 

Este ano, probablemente polo esforzo dos responsables do Club Peña 

Trevinca – MG (encargados da realización da marcha con vivac do ano 

próximo) a presenza de deportistas foi moi superior que a do ano 

precedentes. Así mesmo, o deporte feminino novamente este ano estivo 

representado, aínda que de forma inferior ó masculino. 

ORGANIZACIÓN, PUBLICIDADE E LOXÍSTICA. 

 

A organización desta marcha correu por conta da Xunta Directiva e dos 

socios do Clube de Montaña Xistra. O clube dedicouse a traballar na idea, 

elixindo a zona da Serra do Eixe como un lugar moi interesante e que se 

acomodaba ás circunstancias da actividade, con fermosas e impresionantes 

paisaxes. 

 

Logo de esbozar un percorrido, buscar documentación e mapas, un equipo 

do clube desprazouse ata o lugar escollido, buscando os mellores camiños. 

En contacto con outros clubs acordáronse modificacións ó trazado inicial. 

Así, dunha idea de trazado Vilanova – Trevinca – A Ponte, pasouse ó 

definitivo A Ponte – Trevinca – A Ponte. Este trazado facilitaba a loxística 

para autobús e asistentes en vehículos propios, así como garantía a 

existencia de sombra e auga nas dúas primeiras horas de marcha. 

  

Ó mesmo tempo o clube mandou información, complementada pola 

Federación, ós clubes e asociacións galegas. 

 

En xeral, a actividade foi cualificada positivamente polos participantes e pola 

organización, acompañada por unha climatoloxía que mantivo unhas 

condicións soportables tanto de calor diúrno como de frío nocturno. 

DESENVOLVEMENTO 

 

Os días 11 e 12 de xuño foron as datas elixidas para a realización da 

marcha con vivac na serra do Eixe. Debido á presenza de moitos 

marchadores de Vigo e o seu entorno, foi fretado un autobús. 

  

A marcha con vivac foi realizada como un percorrido circular e de alta 

montaña galega. A actividade foi esixente e, como require esta proba, non 

se deu asistencia e nin traslado de materiais ata a zona de vivac. Non foi 

utilizado ningún un vehículo de apoio. 

 

Marcha: 

 

Sábado 11 de xuño: 

Autobús en Vigo ás 8h. Parada técnica en A Veiga. Chegada á Ponte. Saída 

da marcha dende a Ponte ás 12:00 horas. Saímos de Ponte xunto a antiga 

escola e cruzamos no Pontón Pena Pausa. Ascendemos pola dereita do río 

Xares ata uns 200 metros antes do Pontón das Selgas, onde atopamos un 

camiño á esquerda que sube polo antigo camiño das minas alemáns. Un 

ascenso forte achéganos ata o río Meladas e ata o lombo chamada Porral. 

Cun desnivel de 737m dende Ponte acadamos a campa da Morteira de 

Campos, ó leste do Maluro. Logo o Lombo do Roncín, o Sestil Alto e as 

Penas Negras aumentarán os metros en 274, para acadar a cota 2121 deste 

último monte. Logo o Pena Trevinca con 2127 metros. Agora un paseo polo 

Xancianal e un camiño suave lévannos ata baixo o Peñasco Vedado onde 

instalamos o vivac xunto a un manancial. 

Domingo 13 de xuño: 

 

As 8:45 horas iniciamos o camiño e baixamos ata cruzar o regato da Surbia. 

Bordeamos o Alto de Turrieiro e ascendemos o Alto da Vega do Vedul e o 

Montouto. Ás 10horas iniciamos o descenso cara o val do arroio de Vedul e 

cruzamos o rego nos Barreiros. Ascendemos ata a Lagoa da Serpe, onde 

algúns marchadores a pesar das súas frías augas conseguen nadar. 

Camiñando polo sur do Fial manteremos a altura ata descender á Lagoa de 

Ocelo. Seguindo a nova pista acadamos o portelo dos Reconcos e tomamos 

o antigo camiño das Salgueiras, hoxe so transitable pola pista, xa que os 

outros camiños están pechados. 

Descendemos ata A Ponte onde rematamos a marcha. 

 

 

MAPAS DA ZONA 

 

Mapa 1:25.000 

Mapa Topográfico Nacional 

 

228-II, 228-IV, 229-I, 229-III 

ASISTENTES 

VIVAQUISTAS 36 100% 
ASISTENCIAS 0 0% 

TOTAL ASISTENTES 36 100% 

ASISTENTES POR CLUBS 

 CLUB PARTICIPANTES   
C.M.E. AZIMUT 1 3% 
C.M. CELTAS 4 11% 
C.M. FERROL 1 3% 
S.M. PÓRTICO ASTANO 2 6% 
C.P. TREVINCA - M.G. 23 64% 
C.M. XISTRA 5 14% 

TOTAIS 36 100% 

VIVAQUISTAS POR PROVINCIAS 

  PARTICIPANTES   
CORUÑA 3 8% 
LUGO 0 0% 
OURENSE 2 6% 
PONTEVEDRA 31 86% 
      
TOTAIS 36 100% 

ASISTENTES POR SEXO 

HOMES 27 75% 
MULLERES 9 25% 

TOTAIS 36 100% 

VIVAQUISTAS POR IDADE 

MENOS DE 18 0 0% 
DE 18 A 25 ANOS 0 0% 
DE 25 A 35 ANOS 0 0% 
DE 35 A 45 ANOS 12 33% 
DE 45 A 55 ANOS 12 33% 
DE 55 A 65 ANOS 8 22% 
MÁIS DE 65 ANOS 4 11% 

SEN DATOS 0 0% 

TOTAL 36 100% 

CIRCULARES E CORRESPONDENCIA 

 

Foron remitidos o proxecto e circulares á Federación e ós clubs galegos. 

Tamén foi informada esta actividade dende a páxina web da FGM. 

FOTOGRAFÍAS 

 

O Pontón 

 

 

Ascendendo xunto ó río de Meladas 

Xunto ó río de Meladas (Cota 1400m). 

 

 

Ascendendo o Porral. 

Ascendendo o Porral. 

 

 

A campa da Morteira de Campos. Zona da comida. 

A campa da Morteira de Campos. 

 

 

O Lombo do Roncín. 

Crista do Lombo. 

 

 

Cumio do Penas Negras (2121m). 

Cumio do Pena Trevinca (2127m). 

 

 

Vales glaciares do Maseirón e do Tera. Foto dende o Trevinca. 

Sábado. Vivac xunto ó Peñasco Vedado (1990m). Ó fondo o Pena Trevinca. 

 

 

Vivac. 

Tendas xunto ó vivac. 

 

 

Domingo. Recollido o vivac e preparando a marcha. (Temperatura 6ºC). 

Camiñando cara ó Montouto. 

 

 

Ascendendo ós Altos da Vega do Vedul. 

Lagoa leste do Montouto (1765m). 

 

 

Cumio do Montouto (1858m) 

Lagoa da Serpe. 

 

 

Lagoa de Ocelo. 

A Ponte. 

 




